
 

Kunsill Lokali Il-Munxar,  Triq Profs. Ġuże‘ Aquilina, Il-Munxar, MXR 1012, Għawdex 
Tel: 21558755   |   Email: munxar.lc@gov.mt   |   Website: www.munxar.com   |     Il-Munxar Local Council   

1 

 

 

MINUTI 
 

Laqgħa tal-Kunsill Lokali Il-Munxar 

 
ID-DISA’ LEĠISLATURA 

 
 
Laqgħa Numru 30 
 

 
Il-Ġimgħa 21 t’Awwissu 2026 

 
 
Il-Kunsill Lokali Il-Munxar iltaqa’ fl-Uffiċċju Amministrattiv tiegħu li jinsab fl-
indirizz ‘Kunsill Lokali Il-Munxar, Triq Profs Ġuże’ Aquilina, Il-Munxar, MXR 1012, 
Għawdex’ nhar il-Ġimgħa 21 t’Awwissu 2026 fis-6.00 ta’ filgħaxija.  
 
 
PREŻENTI: 
 
Is-Sur Damien Spiteri – Sindku 
Is-Sinjura Carmela Parnis – Viċi-Sindku 
Is-Sur Mark Busuttil – Kunsillier 
Is-Sur John Farrugia – Kunsillier 
Is-Sur John Cassar - Kunsillier 
 
 
ASSENTI B’APOLOĠIJA (Skont Ordni Permanenti 14A (3)):  
 
 
 
UFFIĊJAL PREŻENTI: 
 
Is-Sur Ryan Debrincat – Segretarju Eżekuttiv 
 

 

mailto:munxar.lc@gov.mt
http://www.munxar.com/

Minuti 

Intlaħaq quorum sa’ nofs sija stennija wara l-ħin tal-laqgħa kif stipulat fil-liġi u l-
laqgħa bdiet fis-6.30pm bil-membri kollha preżenti sa dak il-ħin. 
Is-Sindku s-Sur Damien Spiteri ppresjeda l-laqgħa.  
 
 
30.1 
 
30.1.1 

Qari tal-ittri ta’ apoloġija; 
 
Il-Kunsill kien mgħarraf li xi membri kienu se jkunu tard imma kulħadd 
kien preżenti mal-bidu tal-laqgħa u għalhekk ma kienx hemm ittri ta’ 
apoloġija. 

  
 
30.2 

 
Kunsiderazzjoni u Approvazzjoni tal-Minuti;  
 

30.2.1  
 
 
30.2.2 
 
 
30.2.3 
 
 
 
30.3 
 
30.3.1 
 
 
 
 
30.3.2 
 
 
 
 
 
 
 

Billi l-minuti tal-laqgħa bin-numru 29 ġew ċirkolati minn qabel, dawn 
ġew meqjusa bħala moqrija.  
 
Is-Sindku talab għal xi korrezzjonijiet li seta’ kien hemm għall-minuti. 
Ma kienx hemm korrezzjonijiet għall-minuti. 
 
Is-Sindku talab għall-approvazzjoni tal-minuti. Dawk preżenti kienu 
favur u dawn il-minuti ġew approvati u ffirmati. 
 
 
Komunikazzjoni mis-Sindku; 
 
Is-Sindku għarraf lill-membri li saret b’suċċess it-tieni edizzjoni tal-
attivita’ “Il-Baħar X’Ra” fix-Xlendi kif ukoll għarraf lill-membri bl-
attivitajiet li għaddejjin matul is-Sajf fosthom il-programm “I Love 
Xlendi Summer Events”. 
 
Is-Sindku ppropona sabiex isir xogħol ta’ tindif u ħasil kemm fil-
Munxar kif ukoll fix-Xlendi hekk kif resqin lejn il-festi rispettivi fl-
ewwel żewġ weekends ta’ Settembru. Huwa ppropona wkoll il jsir 
xogħol ta’ tħawwil ta’ pjanti staġjonali u xogħol ieħor ta’ ġardinaġġ. 
Kien hemm qbil mill-membri dwar dan. 

30.4 
 
30.4.1 
 
 
 
30.4.2 
 
 
 
 
 
 
 
 
30.5 
 
30.5.1 
 
 
 
 
 
 
30.5.2 
 
 
 
 
 
30.5.3 
 
 
 
 
 
 
30.6 
 
30.6.1 
 

Mistoqsijiet mill-Kunsilliera; 
 
Il-Kunsillier, Mark Busuttil, staqsa dwar xi żviluppi fuq is-sitwazzjoni 
tal-Waste Depot li tinsab fix-Xlendi. Is-Sindku wieġeb li għaddejjin it-
taħditiet biex din titneħħa minn hemm. 
 
Il-Kunsillier John Cassar, staqsa dwar il-problema tat-traffiku fi Triq 
Marziena meta jkun hemm xi avveniment Ta’ Sannat. Wara 
diskussjoni bejn il-membri kien hemm qbil li ssir komunikazzjoni mal-
awtoritajiet konċernati dwar dan.  
Huwa staqsa wkoll dwar l-attivita’ tat-tberik tal-annimali. Kien hemm 
qbil mill-membri li ssir, kif ukoll issir laqgħa mal-Kappillan sabiex 
flimkien tiġi deċiża d-data ta’ din l-attivita’. 
 
 
Proġetti u Inizjattivi fil-Lokalita’; 
 
Is-Sindku għarraf lill-membri dwar il-proġett ta’ installazzjoni ta’ 
railing ġdid fil-parti ta’ fuq ta’ Triq San Xmun fix-Xlendi. Huwa nforma 
lill-membri li l-applikazzjoni tal-fondi ġiet approvata u se jiġi ffirmat il-
ftehim ta’ finanzjament mal-Awtorita’ tal-Ippjanar. Huwa qal li se ssir 
laqgħa fuq il-post mal-kuntrattur u jiġi ffirmat il-kuntratt tax-xogħlijiet 
mal-kuntrattur biex jibda dan il-proġett. 
 
Dwar il-proġett ta’ riġenerazzjoni tad-daħla tal-Munxar, il-Kunsill 
irċieva l-kontijiet tal-kuntratturi u hekk kif il-kunsill jirċievi l-kontijiet 
tat-tekniċi jkun jista’ jibda’ l-proċessi amministrattivi biex issir il-claim 
tal-fondi mal-Awtorita’ tal-Ippjanar u mad-Diviżjoni Għall-Gvern 
Lokali. 
 
Is-Sindku għarraf lill-membri li fil-jiem li ġejjin se jkun hemm l-
attivitajiet b’kollaborazzjoni tal-Kunsill Lokali kemm fix-Xlendi kif ukoll 
fil-Munxar, fosthom The Shipwreck Festival, il-Festa tal-Madonna tal-
Karmnu fix-Xlendi u l-ġostra tradizzjonali, kif ukoll l-attivitajiet 
marbuta mal-Festa ta’ San Pawl Nawfragu fil-Munxar. 
 
 
Ittra ta’ Direzzjoni mill-Awdituri u r-Risposta tal-Kunsill; 
 
Is-Segretarju Eżekuttiv ippreżenta l-ittra ta’ direzzjoni mill-Awdituri 
fejn saru xi rimarki wara l-audit li sar għas-sena 2025, kif ukoll 

30.6.2 
 
 
 
 
30.7 
 
 
 
30.7.1 
 
 
 
 
 
 
 
 
 
30.8 
 
30.8.1 
 
 
 
 
 
 
 
 
 
 
 
 
 
 
 
 

ippreżenta risposta li għandha tintbagħat lill-Awdituri, lid-Diviżjoni tal-
Gvern Lokali kif ukoll lill-Awditur Ġenerali.  
 

Wara diskussjoni bejn il-membri preżenti dwar id-dokumenti 
ppreżentati lilhom, il-Kunsill qabel mar-risposta li għandha tintbagħat 
u ġiet iffirmata mis-Sindku u mis-Segretarju Eżekuttiv. 
 
 
Approvazzjoni tal-Quarterly Financial Report: 
Jannar 2026 – Marzu 2026 (L-ewwel kwart); 
Jannar 2026 – Ġunju 2026 (It-tieni kwart); 
 
Is-Segretarju Eżekuttiv ippreżenta r-rapporti finanzjarji ta’ kull kwart 
mill-1 ta’ Jannar 2026 sal-31 ta’ Marzu 2026 kif ukoll mill-1 ta’ Jannar 
2026 sat-30 ta’ Ġunju 2026 li ntbagħtu wkoll għall-attenzjoni tal-
membri permezz ta’ email.  
Ir-rapporti finanzjarji tal-ewwel kwart: Jannar 2026 – Marzu 2026, kif 
ukoll tat-tieni kwart: Jannar 2026 – Ġunju 2026 ġew approvati 
unanimament mill-membri preżenti u ffirmati mis-Sindku u mis-
Segretarju Eżekuttiv. 
 
 
Korrispondenza, ilmenti / suġġerimenti u rapporti; 
 
Applikazzjoni għall-permess ta’ divertiment mill-Kunsill:  

• Attivita’ soċjali minn Munxar Falcons FC – Triq il-Madonna tal-
Karmnu, Il-Munxar – 25 t’Awwissu 2026; 

• Daqq ta’ strument mużikali – Pjazza Anfori, Xlendi – 27 
t’Awwissu 2026 u 3 ta’ Settembru 2026; 

• Attivita’ reliġjuża mill-Parroċċa tal-Munxar – Pjazza tal-Knisja, Il-
Munxar – 3 ta’ Settembru 2026. 

• Attivita’ soċjali minn SZPM – Triq il-Madonna tal-Karmnu, Il-
Munxar – 5 ta’ Settembru 2026; 

• Daqq ta’ strumenti mużikali minn Ħoss Ix-Xlendi – Bajja tax-
Xlendi – 6 ta’ Settembru 2026; 

• Sessjoni ta’ filming ġewwa x-Xlendi – 11 u 15 ta’ Settembru 
2026. 

Il-Kunsill ma sab l-ebda oġġezzjoni ġaladarba jiġu rrispettati l-
kundizzjonijiet tal-Kunsill u jkun hemm in-no objection tal-Pulizija u ta’ 
Transport Malta fejn applikabbli. 

30.8.2 
 
 
 
 
30.8.3 
 
 
 
 
 
30.8.4 
 
 
 
 
30.8.5 
 
 
 
 
30.8.6 
 
 
 
 
 
30.8.7 
 
 
 
 
 
30.8.8 
 
 
 
30.8.9 
 
 
 

Il-Kunsill irċieva korrispondenza mingħand Heritage Malta sabiex 
jiġġedded il-kuntratt ta’ self ta’ oġġetti li jinsabu ġewwa t-torri tax-
Xlendi. Kien hemm qbil mill-membri sabiex jiġi ffirmat dan il-kuntratt 
ta’ tiġdid. 
 
Il-Kunsill irċieva korrispondenza mingħand il-Ministeru Għal Għawdex 
dwar l-attivitajiet “Milied F’Għawdex”. Kien hemm qbil mill-membri 
sabiex tingħata l-informazzjoni rikjesta dwar l-attivitajiet ippjanati 
mill-Kunsill kif ukoll biex tiġi sottomessa applikazzjoni għal għajnuna 
finanzjarja għal dan l-istess programm. 
 
Il-Kunsill irċieva korrispondenza mill-Aġenzija Nazzjonali tal-Litteriżmu 
b’lista ta’ kotba li ġew impoġġija fil-librerija li ġiet installata minnhom 
fi Ġnien il-Professur Ġuże’ Aquilina fil-Munxar. Il-Kunsill innota l-
kontenut. 
 
Il-Kunsill irċieva korrispondenza mingħand il-kumpanija Avantech 
Limited b’kopja tal-ftehim ta’ servizz u manutenzjoni wara l-
approvazzjoni tal-Kunsill biex jinxtraw żewġ printers ġodda għall-
uffiċċju amministrattiv. Il-Kunsill innota l-kontenut. 
 
Il-Kunsill irċieva korrispondenza mingħand id-Diviżjoni Għall-Gvern 
Lokali sabiex jiġi ffirmat il-ftehim ta’ aċċettazzjoni għall-għajnuna 
finanzjarja b’rabta mal-applikazzjoni SPI/SCI/02/2026 “Finanzjament – 
Lokalitajiet aktar nodfa”. Il-Kunsill innota l-kontenut u dan il-ftehim ġie 
ffirmat mis-Sindku u s-Segretarju Eżekuttiv. 
 
SPI/SCI/07/2026 – Finanzjament: Attivitajiet Kulturali Annwali 2027. Il-
Kunsill innota l-kontenut u kien hemm qbil mill-membri sabiex tiġi 
sottomessa l-applikazzjoni għall-fondi sabiex tiġi organizzata s-sitt 
edizzjoni tal-“Munxar Fireworks and Gastronomy Festival” nhar it-30 
t’April 2027. 
 
PQ 437 – Ministeru għall-Gvern Lokali u Xogħlijiet Pubbliċi - Awditur 
Ġenerali - Rakkomandazzjonijiet. Il-Kunsill innota l-kontenut u 
ssottometta t-tweġiba tiegħu. 
 
PQ 1770 – Fondi għall-Faċilitajiet Sportivi. Il-Kunsill innota l-kontenut 
u ssottometta t-tweġiba tiegħu. 

30.8.10 
 
 
30.8.11 
 
 
30.8.12 
 
 
30.8.13 
 
 
 
30.8.14 
 
 
 
 
30.8.15 
 
 
 
 
30.8.16 
 
 
 
 
30.8.17 
 
 
 
 
30.8.18 
 
 
 
 
 
 
 

Ċirkulari Nru AKL 2026/056 – POWERYOUTH Call for Participants – 
14/15 October 2026. Il-Kunsill innota l-kontenut.  
 
Ċirkulari Nru AKL 2026/057 – LCA & IDEA Academy – Courses 
Sponsorship.  Il-Kunsill innota l-kontenut. 
 
Ċirkulari Nru AKL 2026/058 – Erasmus+ Green Narratives: rethinking 
Sustainability Through Human Stories. Il-Kunsill innota l-kontenut. 
 
Ċirkulari Nru AKL 2026/059 – Request to illuminate prominent 
buildings and landmarks in rainbow for Pride Week 2026. Il-Kunsill 
innota l-kontenut. 
 
Ilment 122/2026 
Talba sabiex titneħħa t-tabella li tinsab fi Triq Il-Madonna tal-Karmnu 
fil-Munxar li tindika fejn tinsab il-latrina pubblika. Kien hemm qbil mill-
membri sabiex titneħħa. 
 
Ilment 123/2026 
Residenta tilmenta dwar boroż taż-żibel li qed jinħarġu mhux skont l-
iskeda tal-ġbir tal-iskart. Kien hemm qbil mill-membri sabiex tinġibed 
l-attenzjoni tal-Pulizija tal-Komunita’ biex tittieħed azzjoni minnhom. 
 
Ilment 124/2026 
Resident jilmenta dwar nuqqas ta’ aċċess bil-vettura tiegħu minħabba 
l-istat tal-bankina li tinsab fi Triq Żirżieb fix-Xlendi. Kien hemm qbil 
mill-membri sabiex jittieħed parir tekniku. 
 
Ilment 125/2026 
Residenta tiġbed l-attenzjoni tal-Kunsill dwar tankijiet tal-ilma, 
materjal u magna tal-kostruzzjoni fl-aħħar parti ta’ Triq Il-Munxar li 
qed jokkupaw spazzji ta’ parkeġġ. Il-Kunsill innota l-kontenut. 
 
Ilment 126/2026 
Residenta tiġbed l-attenzjoni tal-Kunsill dwar karozzi tal-istess sid li 
qed jokkupaw diversi parkeġġi fi Triq San Pawl fil-Munxar. Il-Kunsill se 
jkun qed jgħaddi l-informazzjoni lil-LESA sabiex jiġi vverifikat jekk dan 
hux legali.  

30.8.19 
 
 
 
 
30.8.20 
 
 
 
 
30.8.21 
 
 
 
 
30.8.22 
 
 
 
 
 
30.8.23 
 
 
 
 
30.8.24 
 
 
 
 
 
 
 
 
30.8.25 
 
 
 
 
 

Ilment 127/2026 
Resident jitlob sabiex isiru double yellow lines taħt il-gallarija tiegħu 
minħabba li l-għoli tagħha għal raġunijiet ta’ sigurta’. Kien hemm qbil 
mill-membri sabiex il-Kunsill jieħu parir tekniku.  
 
Ilment 128/2026 
Residenta titlob sabiex sqaq fi Triq il-Munxar jingħata isem. Kien 
hemm qbil mill-membri sabiex tiġi sottomessa applikazzjoni mal-
Kumitat għat-Tismija ta’ Toroq. 
 
Ilment 129/2026 
Talba sabiex isir xogħol ta’ żebgħa mill-ġdid tal-marki tal-parkeġġ 
riżervat għall-persuni b’diżabilita’ fi Triq San Xmun fix-Xlendi. Kien 
hemm qbil mill-membri dwar dan. 
 
Ilment 130/2026 
Residenta tilmenta dwar tappiera tal-Korporazzjoni għas-Servizzi tal-
Ilma fi Triq Ras il-Bajjada fil-Munxar li qed tħabbat ma’ kull vettura li 
tgħaddi minn fuqha. Kien hemm qbil mill-membri sabiex dan l-ilment 
jgħaddi għand l-awtorita’ msemmija. 
 
Ilment 131/2026 
Resident jilmenta dwar sewqan eċċessiv fi Triq ir-Rabat fix-Xlendi kif 
ukoll dwar skart u vandaliżmu fl-inħawi. Kien hemm qbil mill-membri 
sabiex tinġibed l-attenzjoni tal-Pulizija tal-Komunita’ dwar dan. 
 
Ilment 132/2026 
Residenta titlob sabiex sabiex terġa’ ssir il-bankina ta’ quddiem ir-
residenza tagħha fi Triq Ta’ Rinota fil-Munxar mill-ġdid minħabba l-
istat li tinsab fiha. Wara diskussjoni bejn il-membri, ġie nnutat li f’dik 
it-triq hemm il-ħtieġa għal intervent aktar komprensiv, li jinkludi r- 
rinnovazzjoni ta’ diversi bankini. Għaldaqstant, kien hemm qbil sabiex 
il-Kunsill ifittex opportunitajiet ta’ finanzjament sabiex ikun jista’ 
jitwettaq proġett ħolistiku li jindirizza l-ħtiġijiet tat-triq. 
 
Ilment 133/2026 
Talba sabiex sabiex ssir bankina ġdida quddiem binja ġdida fi Triq 
Damasku fil-Munxar. Kien hemm qbil mill-membri sabiex tiġi 
sottomessa applikazzjoni fis-sistema tal-Ministeru Għal Għawdex. 

30.8.26 
 
 
 
 
 
30.9 
 
30.9.1 
 
 
 
 
 
30.10 
 
30.10.1 

Ilment 134/2026 
Resident jissuġġerixxi li tiġi installata tabella ta’ informazzjoni biex 
tfakkar lis-sidien tal-klieb fl-obbligu tagħhom li jiġbru l-ħmieġ tal-klieb 
tagħhom fi Triq il-Kantra fix-Xlendi. Kien hemm qbil dwar dan. 
 
 
Kunsiderazzjoni u Approvazzjoni tal-iSkeda ta’ Pagamenti; 
 
Skeda ta’ ħlasijiet bin-numru 30/2026-9 għall-perjodu bejn it-22 ta’ 
Lulju 2026 u l-21 t’Awwissu 2026 li tammonta għal €240,710.17 ġiet 
approvata u ffirmata. Il-Viċi Sindku Carmela Parnis kienet il-proponent 
filwaqt li l-Kunsillier John Farrugia s-sekondant. 
 
 
Tmiem tal-Laqgħa u data tas-seduta li jmiss.   
 
Il-laqgħa tal-Kunsill intemmet fit-7.45 ta’ filgħaxija u bi qbil unanimu 
ġiet aġġornata għall-Ġimgħa 25 ta’ Settembru 2026 fis-6.00 ta’ 
filgħaxija.   
 
Konfermati illum, il-Ġimgħa 25 ta’ Settembru 2026. 
 
 
 
 
 
 

IFFIRMATA IFFIRMATA 

Damien Spiteri                                                                           Ryan Debrincat 

Sindku                 Segretarju Eżekuttiv 

